
  No ---------------		                                                                               «   »   «    »    2022 թ.

ԹԲԻԼԻՍԻՈՒՄ Թ. ԱԼԹՈՒՆՅԱՆԻ ԱՆՎԱՆ ԵՐԳԻ-ՊԱՐԻ ՊԵՏԱԿԱՆ ՀԱՄՈՒՅԹԻ ՀՈԲԵԼՅԱՆԱԿԱՆ 85-ՐԴ ՏԱՐԵԴԱՐՁԻՆ ՆՎԻՐՎԱԾ ՀՅՈՒՐԱԽԱՂԵՐԻ ԿԱԶՄԱԿԵՐՊՄԱՆ  ԾՐԱԳԻՐԸ ՀԱՍՏԱՏԵԼՈՒ ԵՎ ԳՈՒՄԱՐ ՀԱՏԿԱՑՆԵԼՈՒ ՄԱՍԻՆ
 
    Ղեկավարվելով «Հայաստանի Հանրապետության 2022 թվականի պետական բյուջեի մասին» օրենքով և Հայաստանի Հանրապետության վարչապետի 2019 թվականի հունիսի 1-ի N 661-Լ որոշման հավելվածի 19-րդ կետի 20-րդ ենթակետով՝ Թբիլիսիում                                Թ. Ալթունյանի անվան երգի-պարի պետական համույթի հոբելյանական 85-րդ տարեդարձին նվիրված հյուրախաղերի կազմակերպման նպատակով՝
Հ Ր Ա Մ Ա Յ ՈՒ Մ   Ե Մ
 

    1. Հաստատել Թբիլիսիում Թ. Ալթունյանի անվան երգի-պարի պետական համույթի հոբելյանական 85-րդ տարեդարձին նվիրված հյուրախաղերի կազմակերպման ծրագիրը` համաձայն հավելվածի:   
    2. «Հայաստանի Հանրապետության 2022 թվականի պետական բյուջեի մասին» օրենքի N 1 հավելվածի N 2 աղյուսակի «1168. Արվեստների ծրագրի» «11005. Մշակութային միջոցառումների իրականացում» միջոցառման համար (տող՝                                       «Միջազգային երաժշտական նախագծերին կոլեկտիվների մասնակցություն») Հայաստանի Հանրապետության կրթության, գիտության, մշակույթի և սպորտի նախարարությանը (այսուհետ` նախարարություն) նախատեսված գումարներից հատկացնել 14607,7 հազար (տասնչորս միլիոն վեց հարյուր յոթ հազար յոթ հարյուր) դրամ՝ Թբիլիսիում Թ.Ալթունյանի անվան երգի-պարի պետական համույթի հոբելյանական 85-րդ տարեդարձին նվիրված հյուրախաղերի կազմակերպման ծախսերն ապահովելու համար:
   3. Նախարարության ֆինանսաբյուջետային վարչության պետին՝ 
 սույն հրամանն ուժի մեջ մտնելուց հետո 15-օրյա ժամկետում նախապատրաստել և նախարարության  գլխավոր քարտուղարի ստորագրմանը ներկայացնել սույն հրամանի 2-րդ կետում նշված գումարը «Թ. Ալթունյանի անվան երգի-պարի պետական համույթ»   պետական ոչ առևտրային կազմակերպությանը հատկացնելու մասին պայմանագիր (այսուհետ` պայմանագիր): 
    4. Նախարարության ժամանակակից արվեստի վարչության պետին՝  Հայաստանի Հանրապետության կրթության, գիտության, մշակույթի և սպորտի նախարարի 2020 թվականի մարտի 16-ի թիվ 343-Ա/2 հրամանին և կնքվող պայմանագրին համապատասխան իրականացնել պայմանագրով նախատեսված աշխատանքների կատարման նկատմամբ հսկողություն, բովանդակային հաշվետվությունների ընդունման գործառույթներ։    
     5. Սույն հրամանի կատարման հսկողությունը վերապահել Հայաստանի Հանրապետության կրթության, գիտության, մշակույթի և սպորտի նախարարի տեղակալ    Ա. Խզմալյանին:       
                                                                                
                                                                         ՎԱՀՐԱՄ ԴՈՒՄԱՆՅԱՆ

Հավելված
 ՀՀ կրթության, գիտության,
 մշակույթի և սպորտի նախարարի
«      » «      » 2022 թ.
N         -Ա/2  հրամանի 
Ծ Ր Ա Գ Ի Ր
Թբիլիսիում Թ.Ալթունյանի անվան երգի-պարի պետական համույթի հոբելյանական   85-րդ տարեդարձին նվիրված հյուրախաղերի կազմակերպման
	1
	Կազմակերպության անվանում
	«Թ.Ալթունյանի անվան երգի-պարի պետական համույթ»  ՊՈԱԿ

	2
	Կազմակերպության գտնվելու վայր
	ք. Եևան, Սայաթ-Նովա 15, ՀԵԸ

	3
	Ծրագրի անվանում
	Թբիլիսիում Թ. Ալթունյանի անվան երգի-պարի պետական համույթի հոբելյանական 85-րդ տարեդարձին նվիրված հյուրախաղեր  

	3.1
	Բովանդակություն
	 Թ. Ալթունյանի անվան երգի-պարի պետական համույթը հոբելյանական 85-րդ համերգաշրջանին ընդառաջ նախաձեռնել է համերգ Վրաստանի մայրաքաղաք Թբիլիսիում: Հաշվի առնելով այն հանգամանքը, որ համույթի երկարամյա գործունեության ընթացքում հարևան երկրում տասնյակ համերգներ են տեղի ունեցել և համույթի ելույթները մշտապես մեծ խանդավառությամբ են ընդունվել ոչ միայն վիրահայության, այլև վրաց հանդիսատեսի կողմից, այդ իսկ պատճառով խորհրդանշական կլինի համույթի հոբելյանական համերգաշրջանին ընդառաջ ընդգրկել նաև Թբիլիսին:Հոբելյանական համերգի համար մշակվել է նոր համերգային հավաքական ծրագիր` կազմված անսամբլի տարբեր տարիների լավագույն ստեղծագործություններից: Հատուկ Թբիլիսիում ներկայացվելիք համերգի համար կպատրաստվի երկու համերգային համար, որոնք առաջին անգամ կցուցադրվեն: Համերգին առնչվող բոլոր տեղեկատվական նյութերը կլինեն եռալեզու` հայերեն, վրացերեն, անգլերեն: Վիրահայոց թեմի Թբիլիսիի «Հայարտուն» կրթա-մշակութային և  երիտասարդության կենտրոնի սրահում տեղի կունենա ստեղծագործական հանդիպում Թ. Ալթունյանի անվան երգի-պարի պետական վաստակավոր համույթի հետ, որտեղ կներկայացվի Հովհ. Թումանյանի «Անուշ» պոեմի և Կոմիտասի մեղեդիների հիման վրա գրված «Անուշ» երաժշտական դրաման (հատվածաբար): Հանդիպումը հատկանշական է, քանի որ ներկա են լինելու մշակույթի գործիչներ, արվեստասեր հրավիրյալներ վիրահայոց համայնքից և ամբողջ ստեղծագործական ընթացքը վարելու է համույթի գեղարվեստական խորհրդատու, ՀՀ պետական մրցանակի դափնեկիր, արվեստի վաստակավոր գործիչ, կոմպոզիտոր-երգիչ, պրոֆեսոր Արզաս Ոսկանյանը, ով հանդիսանում է երաժշտական ներկայացման հեղինակը: 

	3.2
	Նպատակ
	Հյուրախաղերի նպատակն է.
· երկարատև դադարից հետո հնարավորություն տալ Վրաստանում ապրող հանդիսատեսին վայելելու անսամբլի կատարումները;
· ամրապնդել հայ և վրաց ժողովուրդների միջև միջմշակութային համագործակցությունը;
· հայկական ազգային երգն ու պարը հանրահռչակել:

	3.3
	Անցկացման ժամկետ
	02-04 դեկտեմբերի 2022 թ.

	3.4
	Անցկացման վայր
	Վրաստանի Հանրապետություն, քաղաք Թբիլիսի
● «Վախթանգ Սալարիդձեի անվան համերգային դահլիճ» 
● Վիրահայոց թեմի Թբիլիսիի «Հայարտուն» կրթա-մշակութային և    երիտասարդության կենտրոնի սրահ 

	3.5
	Ակնկալվող արդյունքներ
	 Հյուրախաղերը ևս մեկ անգամ կնպաստեն հայ ազգային երգն ու պարը Վրաստանում հանրահռչակելու և նորովի մատուցելու գործին: Վրացական մամուլի արձագանքը կլինի համույթի գործունեությանը, Թբիլիսիում հյուրախաղերին: Համույթի ելույթը նաև վիրահայոց համայնքի հայապահպանությանն է ուղղված լինելու: Հյուրախաղը ամբողջապես նկարահանվելու է և ցուցադրվելու հեռուստատեսությամբ առանձին տեսաֆիլմի միջոցով: Հնարավորություն է լինելու հանդիպումներ կազմակերպել հայ և վրաց մտավորականների հետ, համույթի արտիստները հանդիպումներ կունենան վիրահայոց համայնքի ներկայացուցիչների հետ: Հայ ազգային երգն ու երաժշտությունը, տարազներն ու ազգային նվագարանները հնարավորություն կլինի ներկայացնելու նաև Վրաստանում հավատարմագրված օտարերկրյա դեսպանությունների ներկայացուցիչներին: 
Հատկանշական է, որ «Անուշ» երաժշտական դրաման Թբիլիսիում կներկայացվի առաջին անգամ և հատկապես Թումանյանի տանը:
Միջոցառումներին ներկա են լինելու ոչ միայն Թբիլիսիում ապրող հայկական համայնքի ներկայացուցիչները, այլև Վրաստանի տարբեր քաղաքներից կհրավիրվեն հայ համայնքի ներկայացուցիչներ: Համույթի հյուրախաղերը Թբիլիսիում լայնորեն կլուսաբանվի նաև հայաստանյան լրատվամիջոցներով, կկազմակերպվի արդյունքները ամբողջացնող մամլո ասուլիս:  

	3.6
	Ոչ Ֆինանսական ցուցանիշներ
	1 համերգային հավաքական ծրագիր
 1 ստեղծագործական հանդիպում Հովհ. Թումանյանի «Անուշ» պոեմի և Կոմիտասի մեղեդիների հիման վրա գրված «Անուշ» երաժշտական դրամայի ներկայացմամբ,
800-1000 հանդիսատես

